
Mætt: Ármann Örn Gunnlaugsson, Birgitta Bjarney Svavarsdóttir (formaður), Daniel Chandrachur 

Annisius, Heiðar Hrafn Halldórsson, Líney Gylfadóttir, Örlygur Hnefill Örlygsson (verkefnastjóri). 

Fundur settur kl. 9:24 

 

1. Jólabærinn minn 

Farið yfir fjárhagsuppgjör hátíðarinnar. Uppgjörið stendur nokkurn veginn á sléttu. Hátíðin 

var vel sótt og var veðrið algjörlega eftir óskum. Stjórn fer yfir það sem gekk vel og það sem 

mætti betur fara. Búast má við því að hátíðin haldi áfram að þróast í góða átt með 

samfélagsþátttöku íbúa að vopni.  

 

2. Fjármál Húsavíkurstofu og innheimta félagsgjalda 

Farið yfir útgönguspá rekstrarársins 2023. Félagsgjöld eru í innheimtu og er 

rekstrarniðurstaða á ágætu róli m.t.t. þess að heimtur félagsgjalda gangi að óskum. Sala á 

Húsavíkurgjafabréfum gengur vel og áfram er unnið að því að minna fyrirtæki á bréfin sem 

tryggja veltu inni í hagkerfi Húsavíkur.  

 

3. Fundur um skemmtiferðaskip 

Fjallað áfram um aðkomu Húsavíkurstofu við komu skemmtiferðaskipa til Húsavíkur. Ljóst er 

að mikil tækifæri eru í að trekkja að minni skip sem eru nú þegar að sigla kringum Ísland en 

koma ekki til Húsavíkur. Nauðsynlegt er að fá skýrar línur frá Hafnarstjórn um hvaða línu á að 

taka í samningi við Húsavíkurstofu. Stefnt er að því að halda félagsfund fimmtudaginn 11. 

janúar þar sem fjallað verður um væntanlegan samning. 

 

4. Mannamót 2024 

Stjórn tekur ákvörðun um að senda verkefnastjóra ekki á Mannamót að þessu sinni. Nokkrir 

fulltrúar úr stjórn stofunnar verða hinsvegar á svæðinu fyrir hönd sinna fyrirtækja. 

 



 

5. Útsvar í ferðaþjónustu 

Stjórn felur ritara að skrifa Byggðaráð bréf varðandi vinnu stjórnarinnar í samvinnu við 

Framsýn um skráningu starfsmanna í ferðaþjónustu og útsvarsgreiðslur þar að lútandi. 

6. Eurovision skýlið 

Biðskýlið við Norðurgarð sem er eftirlíking rútustoppistöðvarinnar úr kvikmyndinni 

Eurovision: The Story of Fire Saga hefur reynst vinsæll viðkomustaður ferðamanna sem 

þekkja til myndarinnar. Vilji stjórnar er að skreyta skýlið upplýsingum um myndina sem skók 

samfélagið á Húsavík haustið 2019. Ennfremur að fjallað verði um óskarsherferðina sem 

fylgdi seinna meir vegna lagsins „Húsavík“. Verkefnastjóri kynnir drög af upplýsingaskilti. 

Stjórn ræðir mismunandi útfærslur. 

7. Markmið fyrir janúar 2024 

Verkefnastjóra er falið að klára nýja heimasíðu Visit Húsavík og klára útfærslu á 

upplýsingaskiltum fyrir Eurovision skýlið. Þá er stefnt að því að fréttabréf frá stofunni verði 

sent út fljótlega. 

